
Ágæti félagsmaður, 

Sauðfjársláturtíð 2025 

Í haust gekk vel að manna starfsemina. 

Tveir atvinnuslátrarar frá Nýja Sjálandi 

komu til starfa sem skilaði sér í betri 

fláningu. Ætlunin er að ráða fleiri til starfa 

næsta haust. 

Slátrað var 87.475 dilkum og 10.020 

fullorðnu fé, samtals 97.495 kindum sem er 

aukning um 4,3% frá fyrra ári. Sláturtíð var 

lengd um einn dag. Vegna lítillar nýtingar 

nokkrar sláturvikur þurfti að slátra til 

viðbótar einn laugardag sem minnkaði 

afköst og jók kostnað á kg. 

Það er sífelld barátta að halda aftur af 

kostnaði enda augljós tengsl á milli 

sláturkostnaðar og verðs til bænda.  

Eftirfarandi er uppfært yfirlit um 

flutningskostnað að sláturhúsi. Nokkur 

árangur náðist í að lækka kostnað/kind. Í 

þessum yfirliti er ekki talinn kostnaður SS 

við að viðhalda og endurnýja sauðfjár-

vagnana og greiða af þeim þungaskatt.

 

Útflutningur kjöts og gæra 

Í haust hafa verið flutt út rúm 200 tn af 

kindakjöti sem er svipað magn og fyrra ár. 

Auk þess hefur verið flutt út mikið magn af 

aukaafurðum sem fara að stærstum hluta í 

dýrafóður. Verð er í flestum tilfellum 10-

20% hærra í erlendri mynt en fyrra ár en á 

móti kemur að ýmiss kostnaður hefur 

hækkað og íslenska krónan hefur heldur 

styrkst. Skilaverð hefur samt hækkað. 

Sala á gærum hefur gengið miklu betur en 

fyrra ár. Um 10% af lökustu gærunum var 

hent en annað selt. Verðið á hvítum gærum 

er enn lágt en vonast er til að batnandi 

aðstæður á erlendum mörkuðum skili hærra 

verði á næsta ári. 

Óvissa um sláturáætlun 2026 

Undanfarin ár hefur SS gefið út sláturáætlun 

næsta hausts í nóvember árið á undan svo 

bændur geti metið hagkvæman sláturtíma 

fyrir fengitíð. Áður en það er hægt verður 

félagið að vita hvaða slátrun verður þörf á 

sem liggur ekki fyrir á þessum tímapunkti.  

Í ljósi fækkunar sláturhúsa þarf í áföngum 

að auka slátrun á Selfossi upp í um 120 

þúsund fjár. 

Ætlunin er að auglýsa aftur þannig að 

bændur innan félagssvæðisins, einkum á 

Vesturlandi, sem ekki hafa lagt inn hjá SS 

eigi þess kost að panta fyrir innlegg áður en 

opnað verður á innlegg lengra að. 

Ár Kostn[mkr] Fjöldi km Fjöldi fjár km/kind Kostn/kind

2018 38.4 96,000     109,200   0.88          352        

2019 41.5 98,150     111,100   0.88          374        

2020 41.3 96,650     107,800   0.90          383        

2021 44.6 101,700   106,500   0.95          419        

2022 50.5 100,000   99,700     1.00          507        

2023 53.7 99,700     98,750     1.01          544        

2024 53.3 95,800     93,500     1.02          570        

2025 54.4 95,700     97,500     0.98          558        

Hvert stefnir kindakjötsframleiðslan ? 

Undanfarin ár hefur undirritaður, í lok 

sláturtíðar, greint þróun slátrunar á 

landsvísu og metið hverju megi búast við 

næsta ár. Ef hlutfall fullorðins af 

heildarslátrun er hærra en rúm 9% þá er 

samdráttur árið eftir. Fyrir neðan er uppfærð 

tafla sem sýnir þróunina frá árinu 2018.

 

Spá sem gerð var eftir sláturtíð 2024 fyrir 

líðandi haust hefur reynst þokkaleg. Frávik 

í slátrun dilka var +1,1% og frávik í slátrun 

á fullorðnu var +7,2%. Það er jákvætt að 

slátrun á fullorðnu fé minnkaði töluvert sem 

gefur vonir um að ekki verði fækkun á 

næsta ári.  

Einnig má sjá að hærra hlutfall fullorðins 

fjár er hjá innleggjendum SS en meðaltal 

landsins sem bendir til að meiri samdráttur 

verði hjá innleggjendum SS en annars 

staðar á næsta ári. 

Með sömu aðferðarfræði er því spáð að 

slátrun næsta  hausts verði nær óbreytt, 

tæpir 391 þúsund dilkar og um 41 þúsund 

fullorðið, samtals um 436 þúsund kindur. 

Kjötmat haustsins og síðustu ára 

Kjötmat á að vera hlutlaus mælikvarði á 

gæði þeirra vöru sem bændur afhenda. 

Matið heyrir undir MAST. SS og öðrum er 

óheimilt að hafa nokkur afskipti af 

framkvæmd kjötmats annað en að aðstoða 

og eftir atvikum óska eftir eftirliti 

Yfirkjötmats til að tryggja samræmt 

kjötmat. Því miður er dæmi um misskilning 

er varðar hlutverk SS í kjötmati. 

Fallþyngd dilka jókst í haust. Meðal gerð 

hækkaði samhliða sem er eðlilegt. Það má 

hafa ýmsar skoðanir á því hvort mat sé rétt 

eða rangt í afurðastöðvunum en aðalatriðið 

er að samræmi sé til staðar. Sjá eftirfarandi 

niðurstöður liðinna ára:

Ár Dilkar Fullorðið Samtals

Hlutfall 

fullorðið SS Dilkar

SS 

Fullorðið Samtals

Hlutfall 

fullorðið

2018 542,113  58,395     600,508   9.7% 97,575    12,240     109,815 11.1%

2019 507,165  56,275     563,440   10.0% 99,457    11,246     110,703 10.2%

2020 485,701  50,948     536,649   9.5% 97,407    10,391     107,798 9.6%

2021 465,324  50,660     515,984   9.8% 94,906    11,589     106,495 10.9%

2022 446,164  50,674     496,838   10.2% 89,019    10,705     99,724    10.7%

2023 418,202  46,701     464,903   10.0% 87,117    10,620     97,737    10.9%

2024 404,672  44,411     449,083   9.9% 85,023    8,484       93,507    9.1%

2025 395,496 43,614    439,110  9.9% Spá

2025 391,166  40,695     431,861   9.4% 87,475    10,020     97,495    10.3%

2026 390,753 40,600    431,353  9.4% Spá

Það er fróðlegt að skoða breytingu á mati á móti breytingu á meðal þyngd milli ára. 

 

Það er mjög gott samræmi í því að gerð hækkar alls staðar svipað og þyngdin nema í tilfelli 

SS.  

Það er einnig athyglisvert að eitt sláturhús er með afgerandi hæsta matið án þess að vera með 

afgerandi hæstu þyngdina. 

 

  

Gerð Þyngd Gerð Þyngd Gerð Þyngd Gerð Þyngd Gerð Þyngd
Kaupfélag Skagfirðinga 9.49 16.95 9.01 16.55 9.61 17.17 9.42 16.65 9.54 17.34

Sláturfélag Suðurlands 9.45 17.58 9.51 17.46 9.63 17.39 9.19 16.73 9.16 17.29

Sláturhús Norðlenska 9.37 16.95 9.19 16.68 9.14 16.96 9.13 16.40 9.26 17.26

Fjallalamb, Röndin 3 9.52 17.07 9.4 16.92 9.97 17.16 9.27 15.64 9.99 17.35

Sláturhús KVH ehf 10.01 17.58 9.89 17.21 10.05 17.64 9.88 17.02 9.89 17.86

SAH Afurdir ehf 9.69 16.71 9.59 17.11 9.35 16.64 9.42 17.46

Sláturhús Vesturlands 9.69 18.18 9.47 17.58 9.39 17.36 9.02 17.62 9.46 18.51

Meðaltal 9.59 17.27 9.45 16.94 9.58 17.22 9.32 16.60 9.43 17.40

2025 2024 2023 2022 2021

2025 2024 % breyt 2025 2024 % breyt
Kaupfélag Skagfirðinga 16.95 16.55 2% 9.49 9.01 5%

Sláturfélag Suðurlands 17.58 17.46 1% 9.45 9.51 -1%

Sláturhús Norðlenska 16.95 16.68 2% 9.37 9.19 2%

Fjallalamb, Röndin 3 17.07 16.92 1% 9.52 9.4 1%

Sláturhús KVH ehf 17.58 17.21 2% 10.01 9.89 1%

SAH Afurdir ehf 16.71 9.69

Sláturhús Vesturlands 18.18 17.58 3% 9.69 9.47 2%

Meðaltal 17.27 16.94 9.59 9.45

Þyngd Gerð

Sauðfjárbændur hafa náð miklu árangri í 

kynbótum og í að auka magn afurða eftir 

hverja á. Meira en helmingur alls innleggs 

fer í matsflokkana U og E sem hefði þótt 

fjarlægur draumur fyrir 10 árum. Þróun 

hlutfalls dilka [kg] í hvern matsflokk hjá SS 

og meðal þyngd til hliðsjónar má sjá í 

eftirfarandi riti: 

 

 

 

 

 

 

 

 

 

 

 

Norska kjötmatið 

Mannlegt mat verður aldrei alveg samræmt. 

Því er mikilvægt að tekið verði upp rafrænt 

kjötmat, eins og er í Noregi, fyrir næsta 

haust.  

Aðferðin byggir á því að matsmaður metur 

fitu eins og áður og skráir hvort um er að 

ræða dilka eða fullorðið fé og í tilfelli 

nautgripa hvort um er að ræða holdakyn eða 

ekki. Lengd skrokksins er mæld með 

leysigeisla og þyngdin skráð rafrænt.  

Út frá lengd og þyngd er hægt að reikna 

meðal þversnið skrokksins sem er þá 

beintengt holdfyllingu.  

Svo dæmi sé tekið af tveimur skrokkum sem 

báðir eru með sama fitumál og báðir eru jafn 

langir þá segir sig sjálft að sá skrokkurinn 

sem er þyngri er með meiri vöðva en sá 

léttari og kerfið myndi þá meta í hærri flokk.  

Það er búið að safna gögnum í sláturtíð sem 

eiga að duga til að taka þetta rafræna mat í 

notkun næsta haust. Yfirkjötmatið ræður 

ferðinni í þessu eins og öðru sem tengist 

kjötmati. 

Nautgripaeldi og kyngreint sæði 

Framleiðsla á nautgripakjöti hefur heldur 

dregist saman undanfarin ár. Á sama tíma 

hefur markaðurinn vaxið og aukningu verið 

mætt með innflutningi. Ástæðan er einkum 

að aðflutningsgjöld á innflutningi umfram 

kvóta voru lækkuð með samningi við EB 

sem tók gildi 2007 og hafa aldrei verið 

verðbætt. Vægi þeirra er því miklu minna en 

var sem setur innlendri verðlagningu 

skorður, sjá eftirfarandi: 

 

 

Það er oft rætt um útboð á tollkvótum og 

það magn sem þannig kemur til landsins. En 

stærri hluti innflutnings er umfram kvóta 

með þeim gjöldum sem sjást í töflunni. Ef 

hægt er kaupa nautalundir erlendis 

heimkomið á 20 evrur/kg, sem er ekki fjarri 

lagi, þá leggst á verðið 18% og svo 877 

kr/kg. Miðað við evrugengi 147 íkr/€ þá 

yrði kostnaðarverð innfluttra nautalunda = 

20 € * 147 íkr/€ *1,18+877 kr/kg = 4346 

kr/kg sem er verulega undir verði á 

innlendum nautalundum. 

 

 

SS hefur fylgt þeirra stefnu að flytja ekki 

inn nautakjöt nema í algjörri neyð til að 

verja mikilvægar vörur. Á síðustu fimm 

árum hefur heildar innflutningur SS á 

nautakjöti verið innan við 20 tn samtals sem 

er um 0,1% af því nautakjöti sem flutt hefur 

verið inn. Stefna félagsins hefur leitt til þess 

að félagið hefur tapað mikilli hlutdeild í 

sölu á hakki og hamborgurum til keppinauta 

sem fylgja ekki sömu stefnu. 

Á vef Ráðgjafamiðstöðvar landbúnaðarins 

má sjá upplýsingar um fjölda lifandi 

nautgripa á hverju aldursskeiði. Dálkurinn 

sem sýnir naut yngri en 12 mánaða bendir 

til þess að síðustu tvö árin sé fjöldinn 

nokkuð stöðugur um 9400 gripir. 

https://www.rml.is/is/forrit-og-skyrsluhald/nautgriparaekt/fjoldi-nautgrip 

  

https://www.rml.is/is/forrit-og-skyrsluhald/nautgriparaekt/fjoldi-nautgrip

Kyngreint sæði er eitt merkasta framfara-

spor í framleiðslu á ungneytakjöti síðan 

leyft var að flytja inn holdakyn. Það er 

mikill kostnaður við að halda holdakýr sem 

skila að meðaltali innan við einum kálfi á 

ári. Með notkun á kyngreindu sæði geta 

kúabændur sætt þær kýr, sem ekki þarf til að 

viðhalda kúastofninum (um 2/3 kúnna), 

með kyngreindu holdasæði og fengið 

þannig verðmæta kálfa sama hvort þeir eru 

aldir eða seldir. Þessi kálfar eru blendingar 

en kostnaðurinn miklu mun lægri en að 

halda holdakýr til að fá hreinræktaða kálfa. 

Bent hefur verið á að farsælla geti verið að 

sæða mjólkurkýr með holdakvígusæði til að 

meðganga og burður gangi betur. Kálfurinn 

skilar þá ekki sama og nautkálfur en miklu 

mun meiru en venjulegur kálfur. 

SS vill styðja notkun á kyngreindu sæði og 

er að skoða með hvaða hætti það verður 

gert.

Sala og verð á áburði og fóðri 

Sala á áburði er hafin og búið að gefa út 

vöruval og verðskrá. Hækkun á 

innkaupsverði á áburði veldur því að hækka 

þarf verð á Yara áburði. Hækkun frá fyrra 

ári er að jafnaði um 7%. Óvissa er um þróun 

áburðarverðs eftir áramót, m.a. vegna 

upptöku kolefnisgjalds CBAM. Því er ekki 

hægt að tryggja sama verð til langs tíma og 

eru bændur því hvattir til að tryggja sig með 

kaupum á áburði sem fyrst. Sjá nánar á:  

https://www.yara.is 

 

Sala á hágæða kúafóðri frá dlg gengur vel 

og mörg bú komið til nýrra viðskipta.  

Verð á fóðri hefur verið óbreytt frá því í 

september 2023. SS hefur fest verð á fóðri 

til lengri tíma þegar það er talið ráðlegt. Í 

því fellst að SS tekur á sig gengisáhættu ef 

gengi íslensku krónunnar veikist. Verð 

hefur verið fest til loka ágúst 2026. Sjá: 

 https://www.buvorur.is/fodur-nautgripir

 

Ærblanda SS er góður valkostur fyrir þá 

bændur sem gefa kjarnfóður samhliða 

annarri gjöf. Ærblandan kostar 94,95 kr/kg  

 

 

 

 

 

án vsk og fæst bæði í 15 kg pokum og 750 

kg sekkjum. Nánari upplýsingar um 

ærblönduna og aðrar sauðfjárvörur má finna 

hér: 

https://www.buvorur.is/saudfe/ 

Staðan á kjötmarkaði 

Nýjustu upplýsingar um framleiðslu og sölu 

til loka október liggja fyrir í Mælaborði 

landbúnaðarins. Yfir 12 mánuði má sjá 

1,9% aukningu í framleiðslu á alifuglakjöti 

og 1,6% aukningu í framleiðslu á svínakjöti.  

Samdráttur í framleiðslu á kindakjöti er 

7,8% og 5,1% í nautgripakjöti.  

Athygli vekur að mikil söluaukning 

kindakjöts, ásamt samdrætti í framleiðslu, 

orsakar að útflutningsþörf kindakjöts hrapar 

og er nú orðin aðeins um 600 tn (mismunur á 

framleiðslu og sölu yfir 12 mánuði) sem er mikil 

breyting á stuttum tíma. 

https://www.buvorur.is/saudfe/


Fréttabréf SS – 2025 2. tbl. desember                                

 

                               Bls 8 

 

 

Framleiðsla til loka október 2025 

 

 

Sala til loka október 2025 

 

Vöruþróun og nýjungar 

Vöruþróunarhópur SS vinnur ötullega að 

þróun nýrra vara til að mæta óskum 

neytenda og straumum í neyslu og 

matargerð.  

„Tilbúið á Tíu“ er vörulína af frosnum og 

kældum forelduðum vörum sem tekur  

 

aðeins 10 mínútur að hita upp í blástursofni 

eða „Airfrier“.  

Fljótleg matargerð, án þess að fórna 

gæðum, er eitt af því sem kallað er eftir og 

SS er að bjóða. Það eru 7 liðir í vörulínunni 

og fleiri á leiðinni. Fyrir neðan má sjá fjóra 

þeirra.

Lambasnitsel er vöðvi úr framparti sem er flattur út, 

raspaður og forsteiktur og því fljótlegur í hitun 

 

Grísagott er beinlaus vara úr svínakjöti sem hentar mjög vel 

með BBQ sósu og salati eða öðru meðlæti 

 

 

Sænskar kjötbollur eru mjög þekkt vara sem SS selur mikið 

af og henta í alls konar matargerð 

 

„Klassískar“ kjötfarsbollur frá SS eru sér á báti með lágt 

fituinnihald og bragðið sem ungir sem aldnir þekkja frá 

1944 réttinum 

Starfsfólkið á bak við SS 

Sigrún Guðjónsdóttir hóf störf  í 

söludeild  hjá SS árið 2011. Hún hefur sinnt 

fjölda starfa í söludeild meðal annars haft 

umsjón með vöruskilum og nokkrum 

mikilvægum viðskiptavinum.  

Sigrún er bakari að mennt, sem 

samstarfsmenn hennar njóta reglulega, auk 

þess sem erfitt er að ná því að mæta á undan 

henni í vinnuna því hún fylgir enn vinnu-

tíma bakara. 

Áhugamálin eru öðru fremur hestamennska 

og að vera úti í náttúrunni helst á hesti eða 

fótgangandi. Sigrún á bústað í Flóanum, 

nærri Hvítá, þar sem hún nýtur sinna bestu 

stunda með hestum og  börnum, barna-

börnum og tengdabörnum  sem skipta hana 

miklu máli. 

Sigrún er einn af um 350 starfsmönnum sem 

SS byggir á. 

Sigrún með uppáhalds félögum sínum 

 

Með kveðju, 

Sláturfélag Suðurlands svf. 

 

Steinþór Skúlason 

 


